
'n Terugblik oor die eerste sewentig jaar van die ontwikkeling van die Transvaalse
gemeenskap het getoon dat Jode met verloop van tyd vanaf verskillende
wérelddele, maar veral uit Holland, Brittanje, Duitsland en die Russiesbeheerde
gebiede in Oos-Europa, hulle hier gevestig het. Die redes waarom hulle verkies het
om tydens die negentiende eeu na die onbekende onontwikkelde Transvaal te
verhuis, kan hoofsaaklik daaraan toegeskryf word dat Jode, veral in Duitsland en
Oos-Europa in hierdie tydperk aan diskriminasie en onderdrukking onderworpe was
en begerig was om vry te wees om hulle eie besondere leefwyse te handhaaf. As
gevolg van hulle religieuse oortuiging is daar in dié oorwegend Protestantse lande,
teen Jode gediskrimineer.! Dié diskriminasie het 'n Joodse vraagstuk meegebring.
Die owerhede het hulle ten opsigte van onderwys, opleiding en
beroepsmoontlikhede in 'n groot mate beperk om sodoende druk op hulle uit te
oefen om die Christelike geloof aan te neem.? Dié ontneming van hulle
lewenskanse het enersyds daartoe bygedra dat Jode in hierdie lande dikwels in
onkunde en armoede verval het sodat die moontlikheid om van die Joodse
vraagstuk te ontkom, as 'n aantreklike uitweg beskou is. Andersyds was Jode,
vanwee hulle aanpasbaarheid en kreatiewe denke geneé om uitdagings te aanvaar
en te emigreer na ‘n land waar minerale soos goud en diamante hulle aangetrek
.het.  Verder het pogroms wat vanaf 1881 in Rusland voorgekom het dikwels as
drukfaktore gedien, sodat heelwat Jode geen keuse gehad het as om te ontvlug nie.

Nadere ondersoek wys dit uit dat 'n Joodse vraagstuk reeds in antieke tye ontstaan
het toe die Isracliete se "andersheid" opgeval het deurdat hulle godsdienstige
gebruike van dié van die ander volke verskil het. Na hierdie vroegste ingesteldheid

van die gemeenskap kan as "heidense anti-Judaisme of anti-Semitisme" verwys

: S. Waagenaar, The Pope s Jews, 1974, p. 239 verduidelik dat die Jode ook in die Katolieke
gemeenskappe soos in Italié, dikwels moes hoor: "Die- or become a Christian.” Dit het 'n
Joodse vraagstuk meegebring. Maar daar was betreklik min Jode uit Italié in die
Transvaal woonagtig. :

P. Johnson, A history of the Jews, 1993, pp. 311-420 beskryf die Jode se stryd om in
Europa te emansipeer en aanvaar te word toe daar algemeen geglo is dat deur die doop te
aanvaar die Joodsevraagstuk opgelos sou word.

12



&
UNIVERSITEIT VAN PRETORIA
UNIVERSITY OF PRETORIA

Q= YUNIBESITHI YA PRETORIA

430

word. Nadat die Romeine die Jode se geliefde stad Jerusalem in 70 n. C. verwoes
het en die Joodse opstand in 135 n. C. gestuit het, het ‘n finale breuk met die
Christene gevolg: Die Vroeé Christelike Kerk se Adversus Judaeos-ideologie het
"Christelike anti-Semitisme" tot gevolg gehad. Daarbenewens het hierdie ideologie,
waar die Jode met die duiwel geassosieer is, ook tot Islamitiese anti-Judaisme
aanleiding gegee.®> Sekulére denkrigtings het met verloop van tyd die gevolg gehad
dat anti-Joodse gevoelens ook ekonomiese, politieke en rassistiese dimensies
aangeneem het. Teen die laat negentiende eeu is alle vorms van afkeur aan Jode

in die begrip “anti-Semitisme” saamgevat.

Die Franse Revolusie het meegebring dat gelykstelling vir Jode meer aanvaarbaar
geword het. In Holland, waar Jode reeds voorheen goed behandel is, is gelyke
regte teen 1796 aan hulle toegeken.* Tydens die emansipasietydperk het die
Europese filosowe en gemeenskapsleiers eensydig besin oor hoe om die Joodse
vraagstuk op te los, dit wil sé deur die Jode te help om van hulle Joodsheid verlos te
word. Dié uitgangspunt was dikwels dat met die verskillende wyses waarop teen die
Jode gediskrimineer is, druk op hulle uitgeoefen kon word om hulle te bekeer en
hulleself sosiaal te verbeter sodat hulle “nuttige” burgers kon wees. Maar, die doop
was nie vir alle Jode aanvaarbaar nie. Jode het meesal daarna gestrewe om
byvoorbeeld as Duitsers of Russe, wat die Joodse geloof sou bely, aanvaar te word.
Die doop het ook nie al hulle probleme opgelos nie, omdat Jode daarna gewoonlik
deur die Christene en ook deur die mede-Jode gewantrou is. Hoewel die Joodse
vraagstuk mettertyd ‘n algemene verskynsel in Westerse en Arabiese lande geword
het, was anti-Semitisme net in Rusland ‘n erkende staatsbeleid. Teen die laat
negentiende eeu het overte anti-Semitsime 'n klimaks bereik toe die
Dreyfusgebeure in Frankryk tot Joodse nasionalisme aanleiding gegee het. Dit het
as Sionisme bekend gestaan, wat meegebring het dat Jode op hulle Joodsheid trots

was en na ‘n eie vaderland gehunker het.’

)

R. P. Scheindlin, The chronicles of the Jewish people, 1966, p. 85. Hier verduidelik die
outeur dat die Moslems se “intensive contact with Christian Europe now taught them the
mythology of anti-Semitism that had become tradition, even self-evident in medieval
Europe.”

i S. Waagenaar, The Pope s Jews, 1974, pp. 240-241.

= S. Landman and B. Efron, Story without end, 1949, pp. 229-241; H. Senesh, Hannah
Senesh: her life and dairies, 1971, p. 65, skryf dat Sionisme beteken dat sy: “now
consciously and strongly feel I am a Jew, and am proud of it...”

In die veertigerjare van die negentiende eeu het die eerste Jode, in Transvaal
gevestig geraak, soos die smous A. Coqui, wat vermoedelik van Portugese of
Duitse afkoms was, en die Hollander, J. Stuart. Hoewel die eerste Jode meesal van
Hollandse afkoms was, het Jode uit Britttanje soos E. Cohen en D. M. Kisch, ook in
Transvaal gevestig. Nadat goud deur die blankes ontdek is, is die goudvelde van
die Oos-Transvaal en die Witwatersrand ontwikkel. Dit het meegebring dat talle
Uitlanders, wat heelwat Jode ingesluit het, hulle van ander wérelddele as
avonturiers na die goudvelde gehaas het. Daar was ook welvarende Jode en
Gentiles van die diamantvelde in Kimberley, wat ook na Transvaal verhuis het.
Hulle sou met verloop van tyd as Randlords bekend staan en het veral by die
ontwikkeling van industrieé, die mynbedryf en die totstandkoming van die Beurs
bygedra. Deurdat daar 'n groot aantal Jode in Johannesburg gewoon het, was die
stad soms as Jewhannesburg of skertsenderwys as 'n Nieuwe Jerusalem bekend
en kon 'n gesonde Joodse gemeenskapslewe met sy besondere tradisies en

sosiale gebruike tot stand kom.

Die ontwikkeling van die nywerhede en ekonomiese bedrywe sou nie sonder moeite
geskied nie aangesien die onderontwikkelde Transvaalse samelewing met sy
ongesofistikeerde owerheid die Uitlanders dikwels gefustreer het. Mettertyd het ‘n
politike onrustigheid veral onder diegene van Britse afkoms ontstaan. Dit het in
1895 tot die Jameson-inval gelei wat rassespanning en verdeeldheid meegebring
het en die National Union, as 'n protesbeweging, ontstaan het. Enkele Jode soos L.
Phillips en M. Langermann, was as Reformers by die National Union se drukgroep
betrokke. Die Duitsgebore A. Beit was, vanweé sy vriendskap met die premier van
Kaapland, C. J. Rhodes, wat die opstand geinisieer het, op 'n koverte wyse daarby
ingeskakel. Jode soos S. Marks en B. Barnato, was nie by die binnekring van die
Reformers ingesluit nie. Verskeie Jode, soos G. Albu, Barnato en Marks het by die
owerheid vir die vrylating van al die Reformers gepleit. Geen probleme is met
hierdie opstand opgelos nie en die Uitlanders het steeds griewe soos byvoorbeeld
oor stemreg, burgerskap en die misbruik van die konsessiestelsel aan die owerheid
voorgelé. Hierdie politieke onrustigheid sou dan uiteindelik tot die uitbreek van die
Anglo-Boeroorlog aanleiding gee. 'n Britse joernalis, J. A. Hobson, wat die
Transvaal besoek het, het die Jode as sogenaamde kapitaliste verkeerdelik
daarvoor aanspreeklik gehou dat hulle die Anglo-Boereoorlog sou geinisieer het

sodat hulle die Transvaal vir hulle self kon inpalm.® ’n Implikasie hiervan was dat
Hobson met sy siening oor imperialisme die denke van V. |. Lenin, die leier van die
Russiese revolusie, beinvioed het.”

Die uitbreek van die Anglo-Boereoorlog het 'n groot ontwrigting vir die Joodse
gemeenskapslewe wat nog besig was om in Transvaal gewortel te raak,
meegebring. Jode van Britse afkoms moes volgens 'n owerheidsbevel die
Transvaal summier verlaat sodat hulle meesal per trein na die naaste kusstede en
selfs na die buiteland vertrek het. Terwyl talle viugtelinge die gasvryheid van die
kusgemeenskappe geniet het, het ander Jode by die Britse magte aangesluit en so
hulle lojaliteit aan die Britte betoon. Aangesien niemand verwag het dat die ocorlog
lank sou duur nie was hulle glad nie finansieel daartoe in staat om vir ‘n lang tyd
weg van die huis as viugtelinge te oorleef nie. Jode wat nie van Britse afkoms was
nie, kon aansoek doen om in Transvaal te bly woon. Talle het as Boerejode by die
Boerekommandos aangesluit en so hulle nuwe vaderland gedien. Jode wat nie
kommandodiens verrig het nie, het die gemeenskap gedien deur byvoorbeeld as
polisielede op te tree, benodigdhede aan die kommandos te verskaf, sopkombuise
te bedryf of by die ambulansdienste aan te sluit. Omdat Jode soos S. Marks en |.
Schlosberg vanweé hulle geografiese ligging in die spervuur was, was hulle
genoodsaak om hulp aan die Boere- sowel as die Britsemagte te verleen. Dit het
meegebring dat hulle swaar verliese gely het, Schlosberg het al sy opstalle, voer,
gesaaides en vee verloor. Maar dit was eintlik Marks wat 'n goeie verhouding met
die ZAR se President en talle Boerekrygers gehad het, wat deurentyd gepoog het
om vrede tussen die Boere en Britte te bewerkstellig. Hierdie oorlog wat twee- en 'n
half jaar geduur het, het daartoe bygedra dat die Jode, wat kort tevore eers in
Transvaal gevestig geraak het, nie net sosiaal ontwortel is nie, maar ook finansiéle
verliese gelei het sodat hulle materiéle welvaart en emosionele welzijn erg benadeel
is. Na die afloop van die Anglo-Boereoorlog in 1902 het hulle die voorreg van vrede
gesmaak en dankdienste bygewoon om Jehovah se seén vir die nuwe bewind te

vra.

Nadat die vrede in 1902 gesluit is, was talle Jode steeds as viugtelinge buite

Transvaal woonagtig. Hulle was gretig om na hulle woon- en werkplekke terug te

o 1. A. Hobson, The war in South Africa. It’s causes and effects, 1900, p. 11.

keer en hulle gemeenskapslewe weer op te bou. Eksterne probleme het hierdie
repatriasie van Jode beinvioed. Die eerste probleem was om verlof te verkry om
terug te keer aangesien die nuwe owerhede nie gretig was om enige onwenslikes,
dit wil sé armlastiges en moontlike wetsoortreders, wat as Peruvians gestereotipeer
is, terug te ontvang nie. Lede van die Sionistebeweging onder die leierskap van S.
Goldreich het vir die Joodse viugtelinge by die owerhede ingetree en besondere
ondersteuning gebied om hulle weer in Transvaal toegelaat te kry. 'n Tweede
probleem was dat immigrasiewetgewing in Kaapland ook streng beperkings gelé het
op persone wat nie 'n Europese taal magtig was nie. Deurdat Jiddisj aanvanklik nie
as 'n Europese taal erken is nie, het talle Oos-Europese Jode moeite ervaar om
terug te keer en toelating vir ander lede van hulle gesinne te verkry. 'n Derde
probleem was dat pogroms in Rusland ernstige afmetings aangeneem het wat
meegebring het dat talle Jode wat sonder meer moes viug in die hawens deur die
immigrasiewette toegang tot Transvaal geweier is. Interne uitdagings het ook
voorgekom. Die heropbou van die leefwyse in Transvaal het meegebring dat Jode
weer ekonomies aktief moes word in 'n omgewing waar ‘n resessie geheers het, 'n
skaarste aan arbeid ondervind is, ‘n kwaai droogte geheers het, die nywerhede weer
opgebou moes word en waar werkloosheid en armoede aan die orde van die dag
was. Daarbenewens moes die Boere na hulle verwoeste plase terugkeer waar
landbouontwikkeling moeisaam plaasgevind het en die nywerhede moeite ervaar

het om stapelvoedsel soos miele- en koringmeel te voorsien.®

Nadat die owerheid Jode weer in Transvaal toegelaat het, moes hulle by ‘n nuwe
administrasiestelsel aanpas. Joodse leiers het egter 'n behoefte aangevoel om
benewens die Sionistiese vereniging, 'n sekulére beweging tot stand te bring om as
‘'n spreekbuis te dien om Joodse belange te bevorder. Dit het meegebring dat die
Jewish Board of Deputies vir Transvaal en Natal, tot stand gekom het. Teen 1912
het S. Raphaely met takt en onderhandelingsvaardighede daarin geslaag om die
Joodse gemeenskap te oortuig dat hierdie raad met dié in die Kaapland moes
verenig en dat die Vrystaatse Jode ook daarby betrek moes word. Op hierdie wyse
het die South African Jewish Board of Deputies, ontstaan wat tans nog die belange

van die Joodse gemeenskap in Suid-Afrika suksesvol dien.’

g G. Wheatcroft, The Randlords: The men who made South Africa, 1993, pp. 204-205.
8 G. Jaffee, Joffe Marks: A family memoir. Johannesburg, 2001, p. 81
M. Robertson and D. Diamond, Chemists, doctors and lawyers - some early Jewish

Uit hierdie studie kan verskillende afleidings gemaak word. Jode se kreatiewe
ingesteldheid, deursettingevermoé en vasberadenheid het daartoe bygedra dat
hulle geen moeite ontsien het om aan te pas om hulle fisieke en sosiale oorlewing
te verseker nie. In die privaatsektor was sekere Jode aanvankiik as smouse en
handelaars bedrywig. In Pretoria was 'n Anglo-Jood, Kisch, eers net 'n algemene
handelaar, die Hollander, C. J. Juta, het in die boekhandel gespesialiseer en |I. J.
Lithauer, wat waarskynlik van Hollands of Duitse afkoms was, was 'n afslaer van
beroep. Die goudvelde in die Oos-Transvaal het in 1874 'n begaafde Hongaarse
Jood, H. A. Nellmapius, gelok. Hy het vanaf Delagoabaai te voet na die
Macmacmyn gestap waarna hy een van die eerste werkgewers in die mynbedryf op
Pilgrim's Rest geword het. Teen 1881 het Nellmapius die ontwikkeling van
nywerhede geinisieer en gestimuleer toe hy die Driemanskap-owerheid daarvan
oortuig het dat die gemeenskap in Transvaal veels te afhanklik van ingevoerde
verbruikersgoedere. was. Hy het aangevoer dat indien konsessies aan
ondememers toegeken sou word, dit tot die ontwikkeling van noodsaaklike
nywerhede sou lei.”® Die eerste industriéle ontwikkeling wat in Transvaal ontstaan
het, was 'n distilleerdery wat Nellmapius en S. Marks by Hatherley oos van Pretoria
opgerig het. Hoewel hierdie bedryf hoog aangeskryf is, is hulle as onderﬁemers
deur die Randlords daarvan beskuldig dat hulle drankmisbruik onder die
mynwerkers sou bevorder. Toe die owerheid die verkoop van drank aan swartes
verbied het, was sekere Jode daarvan beskuldig dat hulle drank onwettig verhandel
het en sosiale euwels soos prostitusie, wat daarmee gepaard gagaan het, bedryf
het. Aangesien armoede geheers het, was daar weliswaar sekere Jode wat
genoodsaak was om vir ekonomiese oorlewing by hierdie onwettighede betrokke te
raak. Hulle is daarna as Peruvians of onwenslikes gestereotipeer. In sy onlangse
publikasie meld die historikus, C. van Onselen, dat die Peruvian-stereotipering deur
die heersende anti-Semitisme versterk is. Hy beweer voorts dat die meeste Jode
wetsgehoorsame burgers was wat ‘n afkeur aan hierdie onwenslike gebruike gehad
het."

professional men in Johannesburg. In M. Kaplan and M. Robertson (eds.), Founders and
followers Johannesburg Jewry 1887-1915, p. 151

Transvaalse argiefbewaarplek (TAB) Staatsekretaris (S5) R 3613/81. Re: Motivering vir
nywerheidsontwikkeling.

C. van Onselen, Jewish marginality in the Atlantic world: Organised crime in the era of the

Hoewel daar sekere gegoede Joodse Randlords soos Beit, Barnato, Marks en die
Albu-broers was wat aanvanklik met die ontwikkeling van die mynwese gemoeid
was, was dit veral sir Emest Oppenheimer en sy seun Harry wat in later jare die
mees prominente Jode sou wees wat met die mynwese geassosieer is. Die wyse
waarop Jode en Gentiles saam as Randlords vennootskappe gevorm het om die
myne te ontwikkel was verder ‘n baie sigbare verskynsel. Hierdie groepvorming het
daartoe aanleiding gegee dat alle Randlords as kapitaliste gestereotipeer sou wees.
Sommige Joodse Randlords soos Beit, Barnato, S. B. Joel, E. Lippert, S. Neumann,
L. J. Reiersbach, C. Hanau en G. Imroth, het ook belange in Brittanje en Europa
gehad sodat hulle eintlik as "trekvoéls" beskou kan word. Andere, soos S. Marks en
sy vennoot |. Lewi-s, die Albu-broers en Phillips, wat ook belange in die buiteland
gehad het, het hulle tuiste in Suid-Afrika gemaak.'?

Uit die wye verskeidenheid beroepsrigtings van Jode kan die wyse waarop hulle tot
die opbou van die ekonomie en nywerheidsontwikkeling bygedra het, afgelei word.
Marks word beskou as een van die belangrikste nyweraars van sy tyd. In
Vereeniging het hy benewens sy Vereeniging Milling Company, ook 'n steengroef en
teélmakery bedryf waarvandaan hy boumateriale vir die sinagoge in Pretoria, die
sinagoge in Wolmeransstraat in Johannesburg, die Nederduitse Gereformeerde
Kerk in Vereeniging'® en die Joodse weeshuis in Johannesburg gratis voorsien
het.'* Die dakteéls van die Uniegebou in Pretoria is ook deur hierdie Brick and Tile
Company aan die owerheid voorsien.'> Marks se droom om staal te vervaardig, sou
hy eers veel later verwesenlik. Ander ondernemings soos dié van Bradlows wat
meubels aanvanklik in ‘n woonhuis vervaardig en bemark het, funksioneer steeds.
Joffe Marks,'® ‘n analfabeet wat aanvanklik as 'n smous sy voete gevind het, se
ondermeming Premier Milling en dié van Rudy Frankel, naamlik Tiger Oats, is ander

voorbeelde van Joodse ondememings wat suksesvol bedryf is.!”” Daarbenewens

great migrations, 1880-1914. In South African Historical Journal, 43 (Nov.2000), pp.
110-111.
' G. Wheatcroft, The Randlords: The men who made South Africa, 1993, pp. 271-270.
ke R. Mendelsohn, Sammy marks, "The uncrowned king of Transvaal", 1991, pp. 204-213.
¥ Ibid, p. 252.
Ingligting verkry van Mev. L. Jackson, direktrise van The Baker’s Dozen, h toergids van
die Unigebou in Pretoria wat deur sir herbert Baker ontwerp is, 16 Oktober 2002.
Joffe Marks is ook ‘n Joodse pionier maar nie verwant aan Sammy Marks nie.
& G. Jaffee, Joffe Marks: A family memoir, 2001; R. Frankel, Tiger rapestry, 1988.

het Jode wat minder gegoed was enige kans wat voorgekom het aangegryp om
ekonomies te oorlewe. Benewens nywerheids- en handelsontwikkeling was Jode
ook betrokke by die gasvryheidsbedryf, die bou- en eiendomsbedryf, die
vermaaklikheidsbedryf en die assurasiewese. Daarbenewens het Jode met hulle
deelname aan boerderye en professionele beroepe, soos in die regte en
geneeskunde, ook ‘n beduidende aandeel aan die sosio-ekonomiese ontwikkeling
in Suid-Afrika gehad.

Die uitnemendheid van Joodse ondernemerskap het meegebring dat afguns by nie-
Jode ontstaan het sodat stereotipes van Jode as kapitaliste, middelmanne,
woekeraars, boereverneukers en Peruvians gevorm en in spotprente voorgestel is.
Hoewel anti-Joodsheid nie algemeen voorgekom het nie, het die Peruvian-
stereotipe wat immoraliteit sou simboliseer, met verloop van tyd daartoe bygedra dat
anti-Semitisme opgebloei het. Daarteenoor het die Hoggenheimer-stereotipe, wat
kapitalisme simboliseer, ook vinnig inslag gevind. Die anti-Semiete het die Jode as
sondebokke beskou vir ongeregtigehede wat in die gemeenskap voorgekom het.
Mites dat alle Jode Bolsjeviste sou wees, was in later jare aan die orde van die dag.
Hitler se propaganda in die dertigerjare het anti-Semitisme versterk en ‘n
gepaardgaande “Joodse vraagstuk meegebring toe beperkings op Joodse

immigrasie ingestel is.'®

Joodse deelname aan die owerheidsektor was aanvanklik in die ZAR beperk
aangesien Jode en Katolieke nie Protestante was nie. Hulle kinders was ook nie in
die staatskole toegelaat nie. Maar tydens die vroeé jare van die ZAR was M. de
Vries lid, en selfs voorsitter van die Volksraad en is Kisch as ‘n Vrederegter
aangestel. Hoewel sekere Jode aanvanklik krities teenoor die ongesofistikeerde
owerheid van Kruger gestaan het, was hulle as 'n minderheidsgroep nooit in konflik
met die owerheid nie. ‘n Politieke bewustheid het na die Anglo-Boereoorlog by
sommige Jode ontstaan omdat hulle godsdienstige ingesteldheid nie meer teen
hulle getel het nie en hulle vry was om aansoek om Britse burgerskap te doen. Dié
openbare bewustheid het meegebring dat Jode geleidelik by die funksionering van
munisipaliteite ingeskakel het. H. Graumann was byvoorbeld die eerste Jood wat in
1909 as burgemeester van Johannesburg verkies is. Jode soos Langermann, R.

& M. Shain, The roots of anti-Semitism in South Africa, 1994, pp. 49-77.

Goldman en H. Solomon is in 1907 tot lede van die Wetgewende Raad verkies. Na
Uniewording is Phillips van 1910 tot 1915 en Oppenheimer van 1924 tot 1948 tot
lede van die Volksraad verkies. S. Marks is in 1910 as ‘n senator aangewys. In
later jare sou verskillende poltieke partye wedywer om die “Joodse stem” aangesien
hulle aktief aan die openbare lewe deelgeneem het. Tans is die minister van
Waterwese, mnr. R. Kasrils, ‘n lid van die Kommunistiese Party en die ANC, en
mnr. T. Leon, van die Demokaritese Alliansie, as die amptelike opposisieleier,

voorbeelde van Jode wat aan die politieke lewe deelneem.

Op sosiale viak het die geleidelike tot standkoming van 'n eie gemeenskapslewe die
gehalte van die Joodse leefwyse dramaties verbeter veral namate vroue en kinders
hulle by die mans in Transvaal kon aansluit en hulle gesinslewe kon voortsit. Die
Jode se besondere welsynsetiek het daartoe bygedra dat talle verenigings in die
lewe geroep is met die doel om die Jode se gemeenskapslewe te bevorder.
Welsynswerk is gebaseer op die beginsel dat Jode mekaar gehelp het om hulle self
te help sodat hulle nie stigma van armlastigheid sou ervaar nie. Dit was veral in die
gemeenskapslewe waar die Joodse vroue met hulle sosiale verantwoordelikheid, na
ander kon uitreik. Deur byvoorbeeld gesellighede en verenigings vir die ongetroude
jong mense te reél, het hulle gepoog om eensaamheid wat moontlik tot onwenslike

gedrag aanleiding kon gee, af te weer.

Deurdat die Joodse leefwyse besonder gesinsgesntrerd is, het die vroue en kinders
se alledaagse werklikheid veral om die sinagoge, die skool en die verenigings wat
daarmee verbonde was gewentel. Dit het tot sosiale kohesie aanleiding gegee wat
hulle sosiale welzijin bevorder het. Na 1902 is Joodse skole deur die staat onderhou
en Joodse kinders kon dus benewens 'n religieuse opleiding ook toegang tot
formele onderwys verkry, wat hulle ekonomies sou bemagtig. Omdat die meeste
ouers wat uit Litaue afkomstig was min geleentheid gehad het om formeel te
studeer, was heelwat van hulle ongeletterd en het derhalwe alles in hulle vermoé
gedoen om hulle kinders in staat te stel om op sekulére sowel as religieuse wyses
onderrig te ontvang. Een so 'n geval was di¢ van Sydney Brenner, wie se vader wat
nie kon lees of skryf nie, maar totdat hy tagtig was, as 'n skoenmaker bedrywig was.
Die jong Brenner was leergierig en het as medikus aan die Universiteit van die
Witwatersrand gekwalifiseer. Sy belangstelling in biochemie het daartoe gelei dat

hy vir verder studies na Oxford gegaan het en later aan die Universiteit van

Cambridge werksaam was. Tans is hy op 75 jarige ouderdom die direkteur vir
molekulére wetenskappe aan die Universiteit van Berkeley in Kalifornie. Sy
volgehoue navorsing het daartoe bygedra dat 'n vak molekulére biologie tot stand
gekom het. Brenner en twee van sy medenavorsers het die Nobel-prys in 2002 vir
medisyne ontvang.'® Brenner is geen uitsondering op die reél nie, aangesien talle
medici en ander wetenskaplikes geleenthede aangegryp het om binnelandse en
buitelandse studies aan te pak. Onder hulle tel ‘n wetenskaplike, professor P.
Tobias, wat 'n bekende paleo-antropoloog, medikus en genetikus is. Tobias
beoefen as 'n gelowige sy beroep met gemak - vir hom is wetenskaplike en

godsdienstige denkrigtings versoenbaar.?

Die meeste Jode het gemaklik by die sosiale omstandighede in die ZAR geintegreer
sonder om geheel en al te assimileer. Met hulle kennis en vaardighede het hulle 'n
besondere aandeel aan die ontwikkeling van die Boere- en Britse gemeenskappe
gehad. Dit was egter sekere Christen-Jode, soos F. en J. Lion Cachet en H. T.
Bilhrman, wat met hulle ywer tot die ontwikkeling van die Nederduitse
Gereformeerde en die Gereformeerde Kerke bygedra het. Die kerklike twis wat
aanvanklik in die ZAR geheers het, is deur F. Lion Cachet en Buhrman
aangespreek en het daartoe bygedra dat die Nederduitse Gereformeerde Kerk in
die Transvaal sou bly voortbestaan. Dit is ook te danke mense soos F. Lion
Cachet, dat die gelofte van die Voortrekkers te Bloedrivier in ere herstel is.
Daarbenewens was J. Lion Cachet, die eerste rektor van die teologiese skool van
die Gereformeerde Kerk, toe dit in 1904 vanaf Burgersdorp na Potchefstroom
verskuif is. J. Lion Cachet was ook een van die vroeé Afrikaanse skrywers met sy
publikasie van Die sewe duiwels en wat hulle gedoen het. Daar was ook talle Jode

wat as skrywers, digters, kunstenaars en sportmanne?' gepresteer het.

Die interkulturele verhoudings tussen die Oos-Europese Jode en die Boere het
sekere gemeenskaplike kenmerke gehad. Soos wat die Jode uit Egiptiese slawemy
bevry is, is die Voortrekkers uit die greep van die Britte in die Kaapkolonie bevry. In
Oos-Europa het die Jode hoofsaaklik in klein dorpies, die shtet/ gewoon; die meeste

Boere was 0ok nie aan 'n stedelike leefwyse gewoond nie. Die gelowige Boere het

A Nobelprys-wenner se wetenskapswortels 1é in Johannesburg. In Beeld, 8 Oktober 2002.

20 Perspktief: 77 maar geen fossiel. In Rapport, 13 Oktober 2002, 23.

die gebruik gehad om Joodse smouse tydens huisgodsdiens te betrek. Met die lees
uit die Ou Testament het sommige smouse gou 'n aanklank by die Boere gevind.
Soos die Jode, het die Boere ook geglo dat hulle God se uitverkore volk sou wees.
Net soos by die Boere waar daar 'n stryd tussen die liberale en ortodokse
godsdientige denkwyses onder die geestelike leiers was, was dit ook die geval by
die Joodse geestelikes wat tot die stigting van aparte Joodse gemeentes in
Johannesburg aanleiding gegee het. Die Boere se taal, 'n Hollandse-Afrikaans, is
ook betreklik maklik deur die Jode aangeleer. Maar soos Jiddisj is die Boere se taal
ook deur die ander Uitlanders as minderwaardig beskou. Albei tale, die Boere se
taal wat in Afrikaans ontwikkel het, en Jiddisj, word tans steeds as tale erken.
Daarbenewens was die Boere meesal relatief ongeletterd sodat hulle dikwels deur
ander Uitlanders as "dom" besknyf is. Sekere Jode het benewens ‘n cheder-
onderwys, geen formele onderrig en opleiding gehad nie, sodat hulle dikwels ook
onkundig beskou is. Die meeste Oos-Europese Jode was armoedig; die Boere se
eenvoudige wonings en leefwyse het soms ook van armoede getuig. Die logo van
die universiteit van Potchefstroom vir Christelike Hoér Onderwys, ‘n menorah
(kandelaar), wat ‘n belangrike Joodse simbool is, dui op die besondere wyse

waarop Jode en Christene simboliese betekenisse deel.

Met die Britte het die Jode 'n bevredigende verhouding gehad aangesien hulle 'n
waardering gehad het vir die wyse waarop hulle tydens hulle reis na Transvaal in
Brittanje ondersteun is. Daarbenewens het Jode en Britte veral in die stedelike
gebiede met mekaar in interaksie verkeer en dikwels vennootskappe gevorm om op
daardie wyse meer doeltreffend te kon funksioneer. Na die afloop van die Anglo-
Boereoorlog het stedelike Jode meesal by die Britse leefwyse ingeskakel, terwyl die
landelike Jode hulle ook met die Boere vereenselwig het en selfs
Afrikaanssprekendes geword het. Die Britse regering het na die Anglo-Boeroorlog
sy waardering getoon deur baronetskappe aan Jode soos Phillips, O. Beit, G. Albu,

S. Neumann en M. Michaelis toe te ken.

Die meeste Jode het 'n besondere toleransie getoon teenoor mense van kleur wie
se kultuur en gebruike vir hulle vreemd was. Hulle het gemeen dat indien swartes
onderwys sou ontvang, dit interkulturele verhoudings, sou verbeter. Daarenteen het

J. Stransky se skepskop het die Springbokke in staat gestel om in 1995 die Wéreldbeker te
verower.

hulle meer agting vir die Asiate gehad, maar aangesien hulle op ekonomiese gebied
konkurrente was, het verdraagsaamheid soms kort gekom. Maar daar was ook
Jode wat empatie gehad het met die Indiérs wat as coolies gestereotipeer is en deur
Kaapse immigrasiewetgewing beperk is. Hierdie interkulturele verdraagsaamheid
van die Jode het in later jare daartoe aanleiding gegee dat hulle skepties gestaan

het teenoor ongelykheid op grond van ras en kleur.?2

Talle Jode het van meet af aan bygedra tot die ontwikkeling van die stedelike
asook landelike gemeenskappe in Transvaal met Gentiles saamgewerk om
welsyn te verleen en gemeenskapsinstellings tot stand te bring. Straat- en
plekname in Johannesburg en Pretoria herinner aan hierdie Joodse pioneers. In
Pretoria is ‘n straat en voorstad na Nellmapius en ‘n plein na Marks vernoem.
Verder noord herinner die Beitbrug oor die Limpoporivier tussen Suid-Afrika en
Zimbabwe aan die Joodse Randlord A. Beit, wat op sy besondere manier sy

ideale bereik het.

Hoewel Jode talle skenkings nagelaat het is daar veels te min inligting openbaar
gemaak oor die aard daarvan. In Johannesburg is die kunsgalery byvoorbeld
aan die vrygewigheid van Lionel Phillips en sy vrou te danke. In Pretoria is die
Krugerstandbeeld en die dekoratiewe fontein wat deur Marks geskenk is,
voorbeelde van die wyse waarmee Marks sy nuwe vaderland vereer het. Marks
se veelsydigheid en sy medemenslike optrede het daartoe bygedra dat hy eintlik
as die belangrikste Jood van hierdie tydperk beskou kan word. Daarbenewens
het hy vanaf 1881 tot met sy afsterwe in 1920, Transvaal sy woonplek gemaak,
sodat sy loopbaan oor ‘n lang tydperk gevolg kan word.

‘n Besondere gebou in Pretoria is die Ou Sinagoge in die middestad, waar Marks
aanbid het en wat tans aan die departement van Openbarewerke behoort.
Hierdie sinagoge is onlangs tot ‘n nasionale monument verklaar. In hierdie
gebou het die verhore van Nelson Mandela, Walter Sisulu en talle ander politieke
aangeklaagdes vanaf 1 Augustus 1958 plaasgevind.23 By die ingang van die
kampus van die Universiteit van Pretoria is ‘n ander besondere gebou, Kaya

235

M. Kaplan, Envoy. In M. Kaplan and M. Robertson (eds.), Founders and followers :
Johannesburg Jewry 1887-1915, p. 256.

P. Ngwezi, Old Synagogue saw many dramas: City residents unaware of building’s
history: Stage for special trials. In Preroria News, 19 May 1999, p. 8.

Rosa met sy stér van Dawid in die voorkamer, heropgerig. Dit is die gebou
waarin die universiteit sy ontstaan in 1908 gehad het en wat die woonhuis van

die Jood Leo Weinthal was, die eerste redakteur van the Pretoria News.

Teen 1910 was die Joodse leefwyse reeds van so 'n aard dat daar relatief
gesproke min verskille tussen die West- en Ostjuden waarneembaar was. Die
Joodse gemeenskapslewe met sy welsynsetiek en sosiale verantwoordelikheid
het veral tot dié eenheidsvorming bygedra. Hulle Joodse identiteit is ook deur
die ortodokse denkwyse en Yiddishkeit van die Ostjuden, en die streng dissipline
van die Judaisme beinvioed. Die onderhouding van die Sabbat en Joodse
feesdae het in ‘n oorwegende Christelike gemeenskap, soms belangrike
aanpassings van hulle tradisionele norme vereis. Teen 1915 het die
amalgamasie van die twee hoof gemeentes in Johannesburg die einde van die
pioniersjare ingelui. Hulle sou voortaan as Suid-Afrikaanse Jode of Joodse
Suid-Afrikaners met kenmerke van Yiddishkeit bekend staan. As ‘n
minderheidsgroep is Jode tans vry om sonder enige belemmering hulle tradisies
uit te leef, beroepe te beoefen en te woon waar hulle graag wil. Maar hulle
betrokkenheid by Sionisme sou later daartoe bydra dat talle Jode na die
nuutgestigte staat Israel verhuis het. So kon sommiges se drome bewaarheid

word.

